Cwestiynau mawr

1.  Sut un yw Duw?
1.  Sut un yw Duw i ti?
      Wyt ti’n meddwl amdano fel:-

 
a) plismon
b) Siôn Corn
  c) meddyg   

 
ch) gwregys diogelwch (i’w ddefnyddio ar rai adegau’n unig)

d) dyn â ffon fawr yn sefyll uwch dy ben.

2.  Os wyt ti, o ble gest ti’r syniadau hyn?
3.  Mae rhai o’n syniadau  ni am Dduw yn wir, a rhai yn gelwydd.  

Er mwyn canfod y gwir am Dduw rhaid i ti ddarllen beth sydd gydag e i ddweud  amdano’i hun yn y Beibl, a beth sydd gan Iesu i ddweud amdano. 
Darllena rai adnodau sy’n disgrifio sut un yw Duw.  
(Cadwa feiro gyda ti er mwyn tanlinellu beth sy’n cael ei ddweud am Dduw.) 

Salm 145:18

    “Mae’r Arglwydd yn agos at y rhai sy’n galw arno;
     at bawb sy’n ddidwyll pan maen nhw’n galw arno.”
Hebreaid 4:13 
  “Does dim byd drwy'r greadigaeth gyfan yn gallu cuddio oddi wrth Dduw. 
Mae e’n gweld popeth yn glir.  A dyma’r Duw ydyn ni i gyd yn atebol iddo.”

Actau  17:24-28
"Dyma’r Duw wnaeth greu’r byd a phopeth sydd ynddo. Mae’n Arglwydd ar y nefoedd a'r ddaear. Dydy e ddim yn byw mewn temlau sydd wedi eu hadeiladu gan bobl, 25 a dydy pobl ddim yn medru rhoi unrhyw beth iddo – does dim byd sydd arno’i angen! Y Duw yma sy'n rhoi bywyd ac anadl a phopeth arall i bawb. 26 Ef ydy’r Duw wnaeth greu y dyn cyntaf, a gwneud ohono yr holl genhedloedd gwahanol sy’n byw drwy'r byd i gyd. Mae’n penderfynu am faint fydd y cenhedloedd yna’n bodoli, a lle’n union mae eu ffiniau daearyddol. 27 Gwnaeth hyn i gyd er mwyn iddyn nhw geisio dod o hyd iddo, ac estyn allan a'i gael. A dydy e ddim yn bell oddi wrthon ni mewn gwirionedd. 28 'Dyn ni’n byw, yn symud ac yn bod ynddo ef,' ydy geiriau un o'ch beirdd chi. Ac mae un arall yn dweud, 'Ni yw ei epil’.”
Ioan 3:16

“Oedd, roedd Duw yn caru’r byd cymaint nes iddo roi ei unig Fab, er mwyn i bwy bynnag sy'n credu ynddo beidio mynd i ddistryw ond cael bywyd tragwyddol.”
Salm 145 :8-9
    “Mae’r Arglwydd mor garedig ac mor drugarog,

     mor amyneddgar ac mor anhygoel o hael!
4. Wrth i ti ddarllen yr adnodau hyn beth wyt ti’n ddysgu am Dduw?
5.  Sut un oedd Duw i ti pan oeddet ti’n wyth mlwydd oed?

· Sut un oedd Duw i ti pan oeddet ti’n ddeuddeg mlwydd oed?

· Ar ôl i ti ddarllen yr adnodau hyn wyt ti wedi newid dy feddwl am sut un yw Duw?

